
 

   
 
 

 
EM 2021/85 
J.nr 00.00.00/21EM-LABU-00085  Side 1  

UKA 2021/85 

21/10-2021 

Jens-Frederik Nielsen 

 

Nunat tamalaat akornanni aningaasaliisussanut pilerinarsaanissamut atatillugu Tasersiami erngup 

nukinganik nukissiorfiliortoqarnissaata avammut ussassaarutiginissaanut aalajangersimasumik 

pilersaarummut periusissiortoqarnissaanik Naalakkersuisut peqquneqarnissaannik Inatsisartut 

aalajangiiffigisassaattut siunnersuut. Pilersaarut kingusinnerpaamik UKA2022-mi 

saqqummiunneqassaaq. 

(Inatsisartunut ilaasortaq Siverth K. Heilmann, Atassut) 

(Siullermeerneqarnera) 

Nunarsuarmi tamarmi mingutsitsinnginnissamik sulinialeruttorput, uagullu maani nunatsinni tuitsigut 

immitsinnut pattalaarsinnaavugut, mingutsitsinngitsumik erngup nukiga atorlugu annertuumik 

nukissiulereernikuugatta. 

Siunnersuuteqartoq ilumoorluinnarpoq, Tasersiami erngup nukinganik nukissiorfiliortoqarnissaa 

pitsaasuussammat, pingaartuuvorlu, uagut nunatut piukkunnaatilik taanna pitsaanerpaamik 

iluaqutiginissaa. 

Tamannaluuna tunngavigalugu isumassarsiaq pitsaasuullunilu tapersersortariaqartoq, ersarissumik 

pilersaarummik pilersitsinikkut, qanoq ililluta pitsaanerpaamik aningaasanik isaatitsissutigisinnaanerlugu 

piujuartitsinermut avatangiisinullu ajoqutaanngitsumik. 

Siunnersuut taamatut oqaaseqaaserlugu Inuussutissarsiornermut- aamma Aatsitassanullu 

Ataatsimiititaliamut suliassanngorlugu innersuunneqarpoq. 


